
OʻZBEKISTONDA AKADEMIK 
MUSTAQILLIKNI QOʻLLAB-
QUVVATLASH: 2022-YILGI AFI 
TADQIQOTIDAN OLINGAN 
TUSHUNCHALAR VA ILMIY 
ISTIQBOLLAR
Yuldashev	Feruz	Isroil	oʻg‘li
Buxoro	davlat	universiteti	tayanch	doktoranti

Annotatsiya:	Ushbu	maqolada	akademik	mustaqillik	haqidagi	tushunchalar	har	tomonlama	tadqiq	qilinib,	respublikamiz	
miqyosida	 joriy	davrda	olib	borilayotgan	 ishlarga	alohida	e’tibor	qaratilgan.	MDH	mamlakatlarida	2022yilgi	Akademik	
mustaqillik	indeksi	(AFI)	soʻrovi	natijalaridan	kelib	chiqqan	holda,	tadqiqot	ishida	Oʻzbekistondagi	akademik	mustaqillikka	
taʼsir	etuvchi	omillar	huquqiy,	ijtimoiy	va	kampus	dinamikasini	tahliliy	oʻrganilgan.	Taniqli	olimlarning	akademik	mustaqillik	
haqidagi	qarashlari	bilan	birgalikda	tadqiqot	intellektual	izlanish	va	fikr	erkinligi	uchun	qulay	muhit	yaratishda	Oʻzbekis
tonda	mavjud	xususiy	imkoniyatlarga	oydinlik	kiritadi.

Kalit	so‘zlar:	Akademik	mustaqillik,	madaniy	mulohazalar,	Oliy	ta’lim	tizimi,	demokratik	qadriyatlar,	nutqiy	kompetensiya,	
Jamiyat	farovonligi,	fikrlar	xilmaxilligi,	ta’limdagi	innovatsiyalar.
Abstract:	In	this	article,	the	concept	of	academic	independence	is	comprehensively	researched,	and	special	attention	is	
paid	to	the	work	that	is	being	carried	out	at	the	level	of	our	republic.	Based	on	the	results	of	the	2022	Academic	Indepen
dence	Index	(AFI)	survey	in	the	CIS	countries,	the	research	paper	analyzed	the	legal,	social	and	campus	dynamics	of	the	
factors	affecting	academic	independence	in	Uzbekistan.	Together	with	the	views	of	famous	scientists	on	academic	inde
pendence,	the	research	sheds	light	on	the	private	opportunities	available	in	Uzbekistan	to	create	a	favorable	environment	
for	intellectual	research	and	freedom	of	thought.
The	 article	 combines	AFI	 survey	 data	 and	 scholarly	 opinion	 to	 highlight	 Uzbekistan’s	 current	 position	 on	 academic	
freedom	in	a	broader	global	context.	Based	on	the	current	scientific	conditions	in	Uzbekistan,	the	article	mentions	spe
cific	difficulties	and	achievements	related	to	academic	freedom.	Also,	the	article	offers	targeted	proposals	for	increasing	
academic	freedom	in	Uzbekistan,	taking	into	account	the	benefits	that	an	environment	of	intellectual	openness	brings	to	
the	development	of	society.
Key	words:	Academic	 independence,	 cultural	 considerations,	 higher	 education	 system,	 democratic	 values,	 rhetorical	
competence,	community	welfare,	diversity	of	opinions,	innovations	in	education.
Аннотация:	 В	 данной	 статье	 всесторонне	 исследуется	 понятие	 академической	 независимости,	 а	 особое	 вни
мание	уделяется	работе,	которая	проводится	на	уровне	нашей	республики.	На	основе	результатов	исследования	
Индекса	академической	независимости	(AFI)	2022	года	в	странах	СНГ	в	исследовательской	работе	проанализи
рована	правовая,	 социальная	и	 университетская	динамика	факторов,	 влияющих	на	академическую	независи
мость	в	Узбекистане.	Вместе	со	взглядами	известных	ученых	на	академическую	независимость	исследование	
проливает	свет	на	имеющиеся	в	Узбекистане	частные	возможности	по	созданию	благоприятной	среды	для	интел
лектуальных	исследований	и	свободы	мысли.
В	статье	объединены	данные	опроса	AFI	и	мнения	ученых,	чтобы	осветить	текущую	позицию	Узбекистана	в	отно
шении	академической	свободы	в	более	широком	глобальном	контексте.	Основываясь	на	современных	научных	
условиях	в	Узбекистане,	в	статье	упоминаются	конкретные	трудности	и	достижения,	связанные	с	академической	
свободой.	Также	в	статье	предлагаются	адресные	предложения	по	повышению	академической	свободы	в	Узбеки
стане	с	учетом	пользы,	которую	несет	среда	интеллектуальной	открытости	для	развития	общества.
Ключевые	слова:	Академическая	независимость,	культурные	соображения,	система	высшего	образования,	демо
кратические	 ценности,	 риторическая	 компетентность,	 благосостояние	 общества,	 разнообразие	 мнений,	 инно
вации	в	образовании.

K I R I S H
Soʻnggi	yillarda	 ilm	 fanning	misli	koʻrilmagan	rivojlantirilishiga	boʻlgan	ehtiyoj	butun	dunyo	mamlakatlari	

uchun	 tan	olingan	ahamiyat	kasb	etmoqda.	Buning	natijasida	 ilmiy	 rivojlanishni	qoʻllab	quvvatlash	borasida	
global	miqyosda	beayov	raqobat	muhitini	shakllanmoqda.	Ushbu	raqobat	kurashiga	mutanosib	 javob	berish	
maqsadida	hukumatimiz	tomonidan	ilmfanga	qaratilayotgan	e’tibor	ham	millatimizni	mazkur	global	muhitning	

raqobatbardosh	ishtirokchilaridan	biriga	aylantirish	uchun	davomli	harakatlari	bejizga	emas.	Ijtimoiyiqtisodiy	
oʻzgarishlarning	 doimiy	 sodir	 boʻlishi	 va	 kutilmagan	global	 omillarning	 doimiy	 ta’siri	 tufayli	 jahon	 iqtisodiyoti	
kelajakda	prognoz	qilish	murakkab	strategik	sohalar	majmuasi	sifatida	rivojlanib	(Isroilugli,	2022),	ta’lim	soha
sining	munosib	 rivojlanishini	 taqazo	etmoqda.	Ta’kidlash	 joizki,	oʻtgan	2023yilning	mamlakatimiz	prezidenti	
tomonidan	“Insonga	e’tibor	va	sifatli	ta’lim	yili”	deb	e’lon	qilinilinishi	mamlakatimizda	ta’lim	sifatini	oshirish	yangi	
Oʻzbekiston	taraqqiyotining	yakkayu	yagona	toʻg‘ri	yoʻli	ekanligi	e’tirof	etilganligi	(https://kun.uz)	jamiyat	oldiga	
muhim	vazifalarni	qoʻydi.	Sohaning	bosqichmabosqich	 rivojlanishi	Oliy	 ta’limda	 talabalar	qamrovi	koʻrsatki
chining	 oldingi	 davrlarga	 nisbatan	 sezilarli	 oshishi	 va	 bu	 esa	 oʻz	 navbatida	OTMlarda	 yuqori	 saviyali	 ped
agog	xodimlarga	boʻlgan	ehtiyojning	davomli	ravishda	yuqorilab	borishiga	olib	kelmoqda.	Ushbu	tadqiqot	orqali	
mamlakatimizda	akademik	mustaqillik	uchun	olib	borilayotgan	islohotlar	va	rivojlangan	mamlakatlar	tajribasida	
joriy	sharoit	yuzasidan	akademik	mustaqillik	tushunchasidan	nazarda	tutiladigan	turli	masalalar	orasidagi	tafo
vutlarni	keltirib	oʻtish	hisobga	olingan.

T A D Q I Q O T  M E T O D I K A S I
Akademik	mustaqillik	mavzusi	 boʻyicha	mavjud	 boʻlgan	 ilmiy	 tadqiqotlarni	 oʻrganish,	 ijtimoiy	 va	 siyosiy	

jarayonlarni	qiyosiy	solishtirish,	statistik	ma’lumotlarni	oʻrganish	va	iqtisodiy	jihatdan	taqqoslash	va	tahlil	qilish,	
mantiqiy	fikrlash,	ilmiy	abstraksiyalash,	ma’lumotni	guruhlash	usullaridan	keng	foydalanilgan.

T A H L I L  V A  N A T I J A L A R
Adabiyotlar	 taqdim	 qilgan	ma’lumotlar	 asosida	 tahlil	 qilinganidek,	 global	 jamiyatda	 akademik	mustaqil

likka	nisbatan	xavf	darajasining	oʻsib	borayotgani	(e.g.,	Kinzelbach	et	al.,	2022)	ijtimoiy	farovonlikning	pasayib	
borayotganidan	dalolat	beradi.	Aksar	rivojlangan	mamlakatlarda	akademik	mustaqillikka	qoʻyilayotgan	siyosiy	
cheklovlarga	qaramasdan,	Oʻrta	Osiyo	mamlakatlari,	xususan,	Oʻzbekiston	miqyosida	 ilmfan	 rivojini	qoʻllab	
quvvatlash	va	innovatsiyalarni	rag‘batlantirish	maqsadida	bir	qancha	qonun	hujjatlari	imzolanib,	bugun	amalda	
oʻz	natijasini	 bermoqda.	 “Davlat	 oliy	 ta’lim	muassasalarining	akademik	 va	 tashkiliyboshqaruv	mustaqilligini	
ta’minlash	boʻyicha	qoʻshimcha	choratadbirlar	 toʻg‘risida”gi	Oʻzbekiston	Respublikasi	Prezidentining	PQ60
sonli	qarori	3	bandiga	koʻra,	moliyaviy	mustaqillik	berilgan	davlat	OTMlari	akademik	mustaqillik	sohasidagi	
quyidagi	qoʻshimcha	vakolatlar	bilan	ta’minlanishi	nazarda	tutilgan1:	

●	 oʻquv	 rejalari,	 oʻquv	 dasturlari,	 malaka	 talablarini	 kasbiy	 standartlar	 asosida	 tasdiqlash,	 ta’lim	 tilini	
hamda	ta’lim	yoʻnalishlari	va	mutaxassisliklari	xususiyatlarini	inobatga	olgan	holda	ta’lim	olish	shaklini	
belgilash;

●	 bakalavriat	ta’lim	yoʻnalishlari	va	magistratura	mutaxassisliklari	uchun	oʻqish	davomiyligi	muddatlarini	
belgilash;

●	 doktoranturada	toʻlovkontrakt	asosida	oʻqish	qiymatini	belgilash,	budjetdan	tashqari	mablag‘lar	hiso
bidan	grant	ajratish	orqali	doktoranturaga	tanlov	asosida	kvotaga	qoʻshimcha	ravishda	qabul	qilish;

●	 doktorant	va	mustaqil	izlanuvchilarga	ilmiy	rahbarlik	qilish	tartibini	tasdiqlash;
●	 magistratura	bosqichida	ta’limning	sirtqi,	masofaviy	va	kechki	shakllarini	joriy	etish,	ta’lim	yoʻnalishlari	

va	mutaxassisliklar	boʻyicha	qoʻsh	malakalar,	shu	jumladan	amaliy	malakalar	berish	tizimini	joriy	qilish;
●	 oʻzaro	kelishuvlar	asosida	oliy	ta’lim	muassasalari	bilan	akademik	mobillikni	amalga	oshirish;
●	 oliy	 ta’lim	muassasasi	 va	 uning	 tuzilmasidagi	 ta’lim	muassasalari	 uchun	 oʻz	 grifi	 asosida	 darsliklar	

hamda	boshqa	oʻquv	va	ilmiy	adabiyotlarni	yaratish	va	nashr	etish;
●	 ta’lim	sifatini	ichki	nazorat	qilish	mexanizmlarini	belgilash	va	joriy	etish.
Ushbu	 islohotlarni	keng	miqyosda	amalga	oshirish	va	asosan	hukumat	e’tiborining	mazkur	harakatlarni	

rag‘batlantirishga	qaratilishining	isboti	sifatida	2023yilning	Insonga	e’tibor	va	sifatli	ta’lim	yili	deb	belgilangan
ligini	koʻrish	mumkin2.

2022yil	dekabr	oyiga	qadar	179	ta	mamlakat	va	hududiy	birliklardan	yig‘ilgan	ushbu	ma’lumotlarga	koʻra	
(Kinzelbach,	etc,	2023),	akademik	erkinlikning	cheklanish	darajasi	insoniyatning	4	milliard	aholisidan	50	%	dan	
koʻproq	ulushgacha	qisqargan.	Joriy	yilgi	erkinlik	darajasi	22	mamlakatda	oxirgi	10	yil	oldingiga	qaraganda	sezi
larli	darajada	pasaygan	boʻlib	ilmiy	soha	vakillari	jiddiy	ta’sir	ostida	ekanligi	ma’lum	qilingan.	Ayni	vaqtda	AFI	
koʻrsatkichi	faqatgina	5	nafar	kichik	mamlakatlarda	yaxshilangani	hisobiga,	dunyo	aholisining	0,7%i	akademik	
farovonlikdan	foyda	olyapti.	Ushbu	ma’lumotlarning	e’tiborli	jihati	shundaki,	Hindiston,	Xitoy,	AQSH	va	Meksika	
kabi	yirik	sanoat	va	YaIM	ulushiga	ega	mamlakatlarning	AFI	koʻrsatkichi	pasayish	tendensiyasini	koʻrsatmoqda.		

1rasmda3	 koʻrsatilganidek	 Oʻzbekiston	 MDH	 mamlakatlari	 orasida	 AFI	 koʻrsatkichi	 boʻyicha	 5oʻrinda	
turibdi.

1	 https://lex.uz/docs/5793261	
2	 https://kun.uz/news/2022/12/20/2023yilinsongaetiborvasifatlitalimyilidebelonqilindi	
3	 https://academicfreedomindex.net/	manbasi	asosida	muallif	tomonidan	tuzildi

№ MDH mamlakatlari AFI indeksi
1 Moldova 0,82
2 Armaniston 0,71
3 Qirg‘iziston 0,54
4 Qozog‘iston 0,5
5 Oʻzbekiston 0,3
6 Rossiya 0,24
7 Ozorbayjon 0,2
8 Tojikiston 0,1
9 Belarusiya 0,03

0	(Past) 1	(Yuqori)
1-rasm: MDH mamlakatlarida akademik mustaqillik darajasi

Qayd	etish	joizki,	akademik	mustaqillik	va	ilmiy	soha	vakillarining	jamiyatdagi	roli	istiqlolning	ilk	davrlarida	
juda	past	ahamiyat	kasb	etar	edi.	AFI	indeksi	19912016yillar	oralig‘ida	0,1	koeffitsiyentdan	past	natijani	koʻr
satgan	boʻlsa,	2017yilga	kelib	shiddatli	ravishda	0,16	darajaga	yetdi.	

Tadqiqotlarimiz	 davomida	 ma’lum	 bo‘ldiki,	 akademik	 mustaqillikka	 bo‘lgan	 ehtiyoj	 ancha	 oldin	 paydo	
bo‘lgan	 bo‘lsada,	 1900yildan	 boshlab	 global	 akademik	 mustaqillik	 darajasi	 mamlakatlar	 kesimida	 tahlil	
qilin	gan.	Bugungi	MDH	mamlakatlari	va	sobiq	sovet	 ittifoqining	hududiy	birliklarida	esa	bu	ko‘rsatkich	1991
yildan	buyon	hisoblab	kelingan.	

2021yil	va	2022yilda	esa	muntazam	oʻsish	tendensiyasi	(2020yilgi	0,2	koeffitsiyenti	mustasno)	bilan	mos	
ravishda	0,22	va	0,3	maksimal	nuqtalariga	erishdi	(2rasm4).

Yillar 2017 2018 2019 2020 2021 2022

AFI 0,16 0,19 0,21 0,2 0,22 0,3

2-rasm: O‘zbekiston respublikasining AFI indeksi bo‘yicha 2017-2022-yilgi o‘zgarish dinamikasi

4	 	https://academicfreedomindex.net/	manbasi	asosida	muallif	tomonidan	tuzildi

Akademik	mustaqillik	muhiti	 shakllantirilgan	 jamiyatda	 fuqarolar	manfaati	oliy	maqsad	sifatida	qaraladi.	
Aksariyat	hollarda	zamonaviy	boshqaruv	mezonlarini	ilgari	surayotgan	hukumatlar	oʻz	oldilarida	uzoq	muddatli	
maqsad	sifatida	belgilab	qoʻyadigan	ustuvor	vazifalarni	amalga	oshirishda	akademik	mustaqillikning	 jamiyat	
farovonligi	uchun	quyidagi	foydalarni	koʻzlashadi:

3-rasm: Akademik mustaqillikdan kutiladigan manfaatlar.

X U L O S A  V A  T A K L I F L A R
Xulosa	qilib	aytganda,	oliy	ta’lim	tizimida	amalga	oshirilayotgan	islohotlarning	asosiy	maqsadi	zamonaviy,	

ilmiy	asoslangan	 ta’lim	 tizimini	barpo	etish	hisoblanadi.	Ushbu	maqsadning	 integral	qismi	sifatida	demokra
tiyaga	 intilayotgan	 jamiyatning	 rivojlanayotgan	 ehtiyojlariga	 moslasha	 oladigan	 boshqaruvga	 asos	 solishni	
koʻrsih	mumkin.	

Mazkur	 tadqiqot	 doirasida	 oʻrganilgan	 adabiyotlar	 va	 tahlillar	 yuzasidan	 akademik	 mustaqillik	 muhitini	
shakllantirish	uchun	quyidagi	takliflar	ishlab	chiqildi:	

1.	 Siyosatni qoʻllab quvvatlash.	 Olimlar	 va	 jamiyat	 ziyolilarining	 joriy	 ijtimoiy	 va	 akademik	 sharoitni	
hisobga	olgan	holda	akademik	mustaqillikka	erishishning	ilmiy	jihatdan	ishonchli	nazariyalarini	ishlab	
chiqib	hukumatga	takliflar	berishi	mexanizmini	shakllantirish	ayni	muddaodir.	

2.	 Jamiyat a’zolarining faolligini oshirish.	Akademik	mustaqillikning	ahamiyati	jamiyat	ziyolilari	uchun	
muhim	boʻlib,	uning	rivojlanishi	koʻproq	akademik	subyektlarga	bog‘liq	boʻlganligi	uchun,	unga	erishish
		da	va	jamoatchilikda	uning	zarurligini	oshirishda	olimlar	va	ilmiy	faoliyat	bilan	shug‘ullanuvchi	barcha	
individlar	markaziy	rol	oʻynashadi.

3.	 Ta’lim muassasalarining ijtimoiy faolligini oshirish.	 Jamiyat	 a’zolari	 akademik	mustaqillikka	ega	
boʻlishning	afzalligini	anglashgach,	intellektual	tadqiqotlarni	qoʻllab	quvvatlaydigan	muhitga	asos	solish	
uchun	maktab	kengashlari	va	ochiq	forumlarda	ishtirok	etish,	shuningdek	ma’muriyat	bilan	hamkorlik	
qilishga	erkin	qiziqish	bildirishlari	mumkin.

4.	 Fikrlar aspektlarining keng koʻlamliligi.	Fikrlashning	cheklanmaganligi	asosiy	shartlaridan	biri	hisob
langan	demokratik	muhitda	shaxslarning	turli	sohalarda	erkin	va	asosli	muhokamalar	olib	bora	olishi	ilm	
fan	rivojiga	katta	hissa	qoʻshadi.

5.	 Erkin nutq uchun imkoniyatlar eshigini ochish.	Koʻpgina	rivojlanayotgan	mamlakat	fuqarolari	ilgarigi	
hayot	tajribasiga	tayangan	holda	nutqiy	erkinlikka	ehtiyojni	unutib	qoʻyishadi	va	hatto	zarur	vaziyatda	
ham	muloqotning	nutq	qilish,	izohlash,	tushuntirish	kabi	funksiyalarini	bajarishdan	oʻzlarini	olib	qochi
shadi.

Yuqorida	keltirilgan	fikrlarga	asoslangan	holda	aytish	mumkinki,	akademik	mustaqillik	bugungi	demokratik	
jamiyatni	barpo	etish	uchun	zaruriy	qadamlardan	biridir.	 Ilmga	asoslangan	va	erkinlik	bilan	rag‘batlantirilgan	
jamiyat	barqaror	rivojlanish	tamoyillariga	muvofiq	bozor	iqtisodiyoti	talablariga	javob	beradi.

